
క్షణ మోర్చుకొమ్మని సఖి యూఱడించి యించుకసేపునకు బాలసురతసౌఖ్య

పారవశ్యము జూచి పడతి నాతోడె యిప్పు డెటున్న దనిని పొలతి నవ్వ

"కన్నెఱికఁ బాయెగద!" యని పల్కి దానంతట నన్ను ముద్దాడి సామి!



	 







	గీ.	
యిటుల మనసొప్పి నీదయావృద్ధికొఱకు నేను జేసితి నీపను లింక నెపుడు

మఱువవలదని చెప్పినమగువమాట మది దలంప బ్రహ్మానంద మదియకాదె



	 







	సీ.	
యువతి కైసేసి నాయొద్దకు రా జూచి మొనసి కన్నులు వేగ మూసుకొంటి

నాతిదగ్గరఁజేరి “నానేర మేమ" న్న నలిగినట్లుగ నేను బలుకకుంటి

లేమ యోచించి శరీరభేదములకు విశ్లేషసంభోగశూన్య

తలకు చింతించు నాతలం పెఱింగి నిరీక్షనాలింగనములకు నడ్డమైన

మొలచీర కంచుకంబును విచ్చి నగ్నమై కదియరా విదలించి కసరుకొంటి

భూషణంబులు డుల్చి పూబోఁడి చేరరా మనసియ్య కేనట్లు మరలుకొంటి



	 







	గీ.	
యొడలి గంధంబు గడిగిరా నూరకున్న సామి యలుకేల యీతప్పు సైపు మనుచు

చెలియ నను గూడి హాయి చేసినవిధంబు మది దలుప బ్రహ్మానంద మదియకాదె.



	 







	సీ.	
పసిడిపళ్లెరములో బహువిధరుచ్యపదార్థంబు లిడుకొని తరుణి నేను

యెదురుగాఁ గూర్చుండి ముదముతో భుజియించుతఱి కబళంబు లొండొరులనోటి

కందిచ్చుచును బుగ్గ లందంద బొడుచుచుఁ బ్రేమ మీఱంగ ఫీడామిఠాయి

యిరుప్రక్కలను నోళ్ళ నిడుకొని చప్పరింపుచు కరంగినవెన్క మోవియందు

కొని "యిది కడురుచి" యనుచు నొండొకచేత మర్మముల్ దడవుచు మమత మీఱ

గలయుచు నిది వేళ కాదని నిలుపుచు నతియత్నమున దమి నాపికొనుచు



	 







	గీ.	
పాలుపాయసమునుఁ దాను గ్రోలి నోర జెలిమి నుంచుచు రుచులను జెప్పికొనుచు

నాతితో నారగించిన నాఁటిసొగసు మది దలంప బ్రహ్మానంద మదియకాదె.



	 







	సీ.	
ఒకనాఁడు పలుమారు నుడుగక రతి సల్పి ఱాపుచే లోపలిద్రవ మడంగ

మంటచే నుద్ధతి మఱి తగ్గిపోవ నే నన్యకాంతను చిత్తమందు దలచి

కన్నులు మూసి చిక్కగ నూపిరి బిగియించి వదలక కడువడివడిగఁ జేయు

తఱి దానిపేరు మైమఱపుచే జాఱిన నది విని యావృత్తు లధికమగుట

వలనను చిరకాలపరిచయంబునఁ బరిశ్రమమునఁ దనమీద మమత లేక

మఱియొక్కకామిని మనమున దలంచి యివ్వడువున రతి కడువడిగ జేయు

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 6 ఫిబ్రవరి 2023న 11:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

